
vuolas laddo sisa, ja likati čace. Gutte dalle audemusta laddo sisa bođi, maŋŋel go čacce læi likatuvvum, diervasmuvai, miikkenessi buocalvasaid sust læi.

5 Mutto olmuš læi, gutte gavtse njæljad lokkai jaǥe buoccam læi.

6 Go Jesus oini su dast vælhamen, ja diđi, son jo gulkka aige buoccam læi, de celki son sunji: aigokgo diervasen šaddat?

7 Buocce sunji vastedi: hærra! must i læk olmuš, gutte luoitta muo laddo sisa, go čacce likatuvvu; mutto go mon boađam, de læ jo nubbe muo audebut sisa loaidestam.

8 Jesus sunji celki: lika bajas, valde gavnidad, ja mana.

9 Ja dallanaǥa šaddai olmuš diervasen, ja valdi gavnides bajas, ja manai; mutto sabbat læi damanaǥa bæive.

10 De damditti celkke Judalaǯak sunji, gutte diervasmuvvam læi: sabbat læ, i læk dunji lovalaš gavnidad mielddad valddet.

11 Son vastedi sigjidi: gutte diervasen muo daǥai, son celki munji: valde gavnidad, jamana.

12 De si jerre sust: gi læ dat olmuš, gutte dunji celki: valde gavnidad, ja mana?

13 Mutto gutte diervasmuvvam læi, i diettam, gi son læi; dastgo Jesus læi mannam erit, go ollo olbmuk dam baikest legje.

14 Dastmaŋŋel gavnai Jesus su tempal sist, ja celki sunji: gæč, diervasen don læk dakkujuvvum, ale suddod šat æmbo, amas mikkege

